
Veur ‘t twieëde jaor gein groate Vastelaovesgezèt die weer hoes-aan-hoes 
doon verkaupe. Die besjlissing mooste wer eind 2021 maken, neet weitende 
det d’r meugelijk al versoepelingen zoewe zeen. Aevegood vènje weer det alle 
luuj in Zöstere, de Hei, Deetere en Baakhaove toch det vastealovesgeveul vas 
mogen hauwte. En auch ozze grottere sponsore die un gratis advertentie 
kriege, waere zoa toch nog beloand.

Diegene die os wille sjteune, zeen van harte welkom. Det kènt g’r hiejonger Diegene die os wille sjteune, zeen van harte welkom. Det kènt g’r hiejonger 
doon op twieë meneere. Beide verwieze nao un formulier wobie se via iDeal 
mekkelijk €1, €5, €11 of mieë kèns euvermake. W’r zeen bliej mit alle sjteuën. 

Dank alvas names alle leeje van Sjportklub Zöstere.    

Scan de QR-code via diene telefoon 
en waer verwezen nao un betaalpa-
gina. Hiej kènse dien bedraag oetkeze 
en via iDeal euvermaken. 







Waat ein nuujts! Weer gaon vastelaovend viere! Zao aeve is bekend gewoore det 
ein groat deil van de maatregele trökgedreijt geit waere en det d’r bie-nao gein bez-
jwaore mieë zeen om vastelaovend te gaon. Nao bie-nao 2 jaor weurd òs de vaste-
laovend weer trök gegaeve. Same mit de Zösterse Zaate Hermeniekes en de 
anger vastelaovesgroepe höbbe weer de aafgeloupe waeke al ‘ns gekeke waat 
weer zoewe kènne doon mit de vastelaovend. In samewirking mit de gemeinte 
woore weer al opzeuk nao waat waal zoe kènne en waat neet. Ut is zellefs baeter 
gewoore den gedach! Weer mooge weer auwerwèts vastelaovend gaon viere. 

Auwerwèts? Ut program, det geer wiejer op in dees gezèt (pagina 13) zult venje, 
zal uch neet vreamp veur komme. Toch zal ut get anges zeen. Ondanks det 
bien-nao alles weer kènt, is ut toch good om òs te beseffe det ut virus ech nog neet 
weg is. Höb dao begrip – zeker veur luuj die dao waal nog raekening mit wille 
hauwte. Weer wille ut fieës van vastelaovend veur jederein toegankelik hauwte: 
veur jòngk en auwt. Gaef elkaar de ruumte. Wie sjiek zoewt ut zeen det weer 
kènne laote zeen det de vastelaovend noe ut virus boete kènt hauwte. 

Mèr dao is mieë neet zao wie ut is gewaes. Begin fibberwarie höbbe weer aafsjied Mèr dao is mieë neet zao wie ut is gewaes. Begin fibberwarie höbbe weer aafsjied 
mòtte numme van Raf Peters – 14 jaor lid van de K.V. De Graasbörgers en dao-mit 
is ein eindj gekomme aan ein tiedperk van 50 jaor lidmaatsjap van femilie Peters 
bie K.V. De Graasbörgers. 50 jaor langk sjtòng de femilie Peters klaor veur de 
Zösterse vastelaovend. Weer wunsje Claudia en kènjer en de femilie Peters hieël 
väöl sjterkte, mèr wille hun auch danke veur alles waat zie veur de Zösterse vaste-
laovend höbbe gedaon. Dank!

Den òs Hooghede, veur ut derde jaor op riej -Jeugprins Jort, Graasboerin Desirée 
en Ziene Hoage Hoaglustigheid Mike- zie höbbe begin jannewarie hun scepters en 
versjèt neergelag. Zie zulle op gezètte momente nog acte-de-préséance gaeve. 
Aaftraeje doon zie ut volgend jaor in ut sezoen 2022/2023. Mèr neet allein van 
dees Hoaghede gaon weer nao dit sezoen aafsjied numme. Auch Herman Schmitz 
geit sjtoppe es veurzitter van KV De Graasbörgers nao dit sezoen. 11 jaor langk 
haet hae taak van veurzitter mit väöl verve gedrage en ein groate biedrage 
geleverd aan ut insjtandhauwte van òs geleverd aan ut insjtandhauwte van òs 
prachtige vastelaovestradisies hie in Zöstere. 
Kommend veurjaor zal d’r op ein gepaste meneer 
sjtil gesjtaon gaon waere bie ut aafsjied van òzze 
veurzitter. Vanaaf dees kantj wille weer Herman 
danke veur zien biedrage aan de Zösterse 
Vastelaovend!

Luuj, res mich uch allemaol väöl laesplezeer mit 
dees gezèt toe te wunsj en ein paar sjoan 
vastelaovesdaag. Ich haop väöle van uch mit 
dees daag – mit of zònger mondjkepke – te zeen.

Alaaf
Frank van Neer - Vors KV De Graasbörgers 



DERREZ

Tommy Tools

SCHADE? BRONNEBERG GROEP!

Autoschade
Born

Zuiver Carwash
Sittard

Caravan & Camper schadeservice
Born



Belaofde landj, Belaofde landj, det kump opnuuj in zich
't Ligk wied weg, aan d'n euverkantj, mer ouch in dich en mich

Wie dèk höbbe w’r in Zöstere dit leed neet gezonge? Dèks mit traone in de uig. 
Soms van vreugde, soms van verdreet, mer altied mit haop. Essof ut zoa mot 
zeen, liekt de geis van de Heiligdomsvaart zich plotsklaps te bemeuje mit de 
vastelaovendj. Ut gevech taege corona liekt gewonne en det vlak veur ut 
hoagfieës van de Limburgse cultuuhoagfieës van de Limburgse cultuur, de vastelaovend!

W’r kieke d’r allemaol nao oet om dit jaor onbezörg en veural mit eederein 
vastelaovend es vanouds te kènne viere. Driej daag de dagelijkse rompsjlomp vastelaovend es vanouds te kènne viere. Driej daag de dagelijkse rompsjlomp 
en de aafgelaupe bizarre coronajaore achter os te laote. Hieël veurzichtig 
mogen w’r noe d’raan wènne aan de truukkieër van os normale, vrieje laeve. 
Wie symbolisch det dees vriejheidsperiode begint mit de vastelaovendj. Truuk-
kiekend op ut aafgelaupe jaor wil ich gaer mien waardering oet te sjpraeke 
richting alle inwoners van ut Sjmaalste Sjtökse van Nederland vanwege de 
wieze woöp auch in 2021 toch nog inhoud is gegaeve aan ut vastelaovesfieës. 
In gezamelijkheid höbbe ozze vastelaovesverenigingen, vaak gecoördineerd In gezamelijkheid höbbe ozze vastelaovesverenigingen, vaak gecoördineerd 
vanoet de Graasbörgers, derveur gezörgd det der veurig jaor un sjoan alter-
natief programma woor, wobiej ut geveul van carnaval bie eederein in de 
hoeskamer truukkoom. Erg speciaal woor natuurlijk de gezamelijke Vaste-
laovesmès in ozze prachtige basiliek, wo un klein delegatie van alle tieën de 
verenigingen oet alle kernen (en un plots opdukende anonieme alcoliet) ozze 
Leeven Hieër mochten vraoge om dit toch de allerlètste vastelaovend op die 
maneer te laote zeen. En jawel, dankzij de perfecte contacte van daeke 
Lauvenberg mit hiejbaove, haef ut gewirkt.



lkm-lijmwerken@outlook.com

Van Wissen
Australiëlaan 52 
Maastricht-Airport
www.verzekerpersoonlijk.nl 

Jannie, de bedrijfsleider van Jo Widdershoven-bouw en auwt prins van Deetere, 
zoot op eine zondig in mieërt van ’t veurig jaor biej Ben van de A3 in Väört aan t 
buffet. Har en Silf wore auch dao same mit Mandy van Luc. Har en Silf wore jus 
truuk oet Dasburg en hauwe dao al de neuëdige onrös opgepik van ein corona-
virus det op waeg woor om ein gans landj plat te lègke. Veur ós allemaol toen 
nog vriej onbekènd, noe weite wer waal baeter.

Mer, enfin, die 2 wiste te vertèlle det ze oppe truukwaeg good gaas hauwe 
motte gaeve omdet de grenze toe zoewe gaon. Dao wort get gebakkeleid aan t 
buffet wie Ben op ein gegaeve moment zaet: “zeet ens sjtil want de minister 
president geit sjpraeke!!”

Bie Hub - de Sjilder - Vonken gaon al jaore op vriedi-
gaovend Dartlaefhöbbers piele gaoje. Sommige 
zègge det ze de Embassy nog kènne haole, angere 
höbbe ut euver gemiddelde van 18,3 punten per leg.

Enfin, nao de Lockdown koome ze weer biej-ein en 
hauw Stein (alias Mark Steinsjtraote) ein nooviteit. 
Hagelnuuj Dartsjoon hauw dér zig besjtelt wo 
derdae aovend aug drék mit gewonne haef. 

Mark is echter neet van gistére en haef dén aug 
toes nog zón setje sjtaon.

TToen koom t hoage woord droet: alle 
kroege mooste vanaaf 18.00 toe. Die 4 
zoote wie verpópzak aan t buffet. Wie 
toe? Waat toe? En wie geit det den?? 
Jannie zoog ziene geis al kroepe. Dus 
zaet der:” lègk ’t mich ens oet. Motte wer 
den dalik heives? En wie geit det mörge 
dèn?” Jannie oetgelag dèt veurluipig en dèn?” Jannie oetgelag dèt veurluipig en 
dus oug mörge, alles toe woor.
“Jao mèr”, zaet hae toen: 
“Ich höb mörge auch doos!!!”

'Zèt de verwerming mer op 12, doot de gerdiene toe, kiek det alle leechte in 't 
gans cirkes oet zeen, ruim alle dossiers in de kes, lever de sjleutels in bie de 
burger, laot gein persueënlikke sjpulle op 't bureau róndsjlingere, trek de deur 
achter uch toe, kiek of nemes achter blif, vrouwluuj ieëts nao boete, bel alle 
afsjpräöke aaf, laot gein bótterhamme ligke, trèk de sjtekker oet 't koffie-appa-
raat en gaot heives. Oh jao, en geneet van twieë waeke extra vekansie!'

Dit tafereel sjpeelde zich aaf op 't Gemeintehoes op goonsdig 28 oktoaber 
2020. Wooróm? De Pösj, wethawwer de Pösj, woor positief getes op 't 
Corona-virus. Hae moos vieërtieën daag in quarantaine...!!! 'Tja, den kèn ich 't 
Gemeintehoes net zoa good sjloete....' dach de burgervader hieëlemaol 
óntdaon... En det haet hae toen ouch mer gedaon. 't Gans cirkes ging in totale 
lockdown.

Alle kerne wore daezelfden daag ram in paniek. Wie mooste, wie kooste die noe Alle kerne wore daezelfden daag ram in paniek. Wie mooste, wie kooste die noe 
verder??? In Roostere waerde de gevolge vergeleke mit de diekdoorbrake van 
1994 en 1995. In Zöstere vele alle boewprojecte harsjtikke sjtil. Oppe Nuujsjtadt 
waerde alle dagelikse besjture van alle vereiniginge ónmiddellik opgerope veur 
ein ingelasjde vergadering. In Vèsjerwieërt zoot 't ganse dörp soaves in 't 
Gemeinsjapshoes sjtilkes veur zich oet te kieke... In Pej sjtoke ze in alle 
kepelkes kaese op...Help ós Maria... Help ós Antonius.... Help ós Christoffel.... 
Help ós... Oppe Boesj waerde planne gesjmeed óm zich den mer los te koppele Help ós... Oppe Boesj waerde planne gesjmeed óm zich den mer los te koppele 
van de Gemeinte Zöstere Ech en zich te veuge bie Waldfeucht, want zónger de 
Pösj.... neet aan dènke... den mer nao 't Pruusjes... In Ech vroge ze zich aaf 
woróm se die kirk op de Mert hawwe aafgebraoke... Die waat d'r noe nog sjting 
woor d'n ieëtste aovend al te klein veur jederein dae ein sjeetgebedje koom 
doon... Op St. Joas koom Geiteclub 'Iris' drek in actie. Hun geit waerde 
ómgeduip in 'Pieërke', vrie nao 'Peter'. Op d'n Deelgaard waerde al planne 
gemaak óm van Maria Hoop 'Pösj Gaard' te make. Ein klein ieërbetoan,,gemaak óm van Maria Hoop 'Pösj Gaard' te make. Ein klein ieërbetoan,,

Sjtudente van Trevianum hele bedevaarte nao Wittem en nao Heppenieërt. 
Hunne leraar Geschiedenis in quarantaine... wie kómme w'r die daag door? 
Maria... help ós.... Luuj oet de ganse gemeinte sjtónge soaves al mit fakkels en 
kaeskes róndjóm 't Gemeintehoes.

L1 ónger leiding van Henk Hover dreide verzeukplaetjes. W'r hueërde ónger 
angere langskómme leedjes wie 'Help' van The Beatles, 'Voor De Overleven-
den' van Boudewijn de Groot, 'Weer kènne 't Sjödde' van Sef Laugs,  'Why' van 
The Cats, 'Don't Stop Me Now' van Queen, 'Een Man Mag Niet Huilen' van 
Jaques Herb, ' 'A Day Without Me' van U2, 'Hald Mich Ens Vas' van Neet Oet 

Lottum, 'Relax' van Franky Goes To Hollywood,'Ik Lig Op Mijn Kussen Stil Te 
Dromen' van Hepie en Hepie,  'Heaven Knows I'm Miserable Now' van The 
Smiths, 'I Wanne Be Adored' van The Stone Roses, 'De Nach Is Nog Zoa Langk' 
van Beppie Kraft... en nog väöl mieë. 

Inmiddels is de Pösj weer op 't nès en kènt jederein in jeder Kern van Zöstere Inmiddels is de Pösj weer op 't nès en kènt jederein in jeder Kern van Zöstere 
en Ech weer gerös aomhaole. 't Cirkes dreid weer. Amtenieëren drökke zich 
neet mieë, op Trevianum woor jederein harsjtikke blie det d'r weer mit mónd-
jkepke nao Geschiedenis koos gaon etc etc... Kortóm.... Zöstere.... Groat 
Zöstere laef weer....

Leon Gubbels oet de Gildenlaan is op väöl gebiede eine vakman. Es voetballer 
maakde hae jaore geleje zöstere kampioen, es sjeidsrechter zeen w’r hem nog 
bienao elke zòndig op redelijk hoag niveau fluite op ’t sjportpark en oug om zien 
boterham te verdenen,  sjient hae eine gooje vakman op de Nedcar te zeen. 
Neet det hae daadwerkelik mini’s  inein sjleutelt, mer in ’t kader sjtuit hae zien 
menke. Dao krig se oug gein vies henj. En es se bie det kader heuërs, den haet 
det zoa nog mieë veurdeile; die moge bv hunne auto op ein door de directie 
aangewezen plaats gratis laote keure: veur Leon is det in Remunj. aangewezen plaats gratis laote keure: veur Leon is det in Remunj. 

Aafgeloupe jaor koom Leon truuk van de keuring en parkeerde ziene auto, dae 
volges de keurmeisters in perfecte sjtaot woor, op de oprit veur zien hoes. Zoa, 
nog effe de rame aope zette veur get frisje lòch en den effe nao buurman Peter 
veur ein flesjke beer. Mer de electrische roete weigerden omhoag of omlieëg te 
gaon; gein bewaeging in te kriege. Leon bedach zich neet lang, sjartde de auto 
en reej weer truuk nao de garage in Remunj: op en aaf toch al gauw zo’n 45 
kilomaeter. Dao wore ze in pakweg vief seconden klaor mit ’t probleem: 
geweuën de centrale vergrendeling oetsjakele!!geweuën de centrale vergrendeling oetsjakele!!



SINDS FIBBERWARIE TE VERKRIEGE IN DE KANTIEN
VAN SJPORTKLUB ZÖSTERE

Opsjtaon mit sjnaps

Sjoalenoptoch van 2021 truukkieke

(ovb) Sjoliere nao Zitterd brenge?
Ambtenarencarnaval?

(neet vergaete te aete)
Carnavalsaovend SCS & HV Noav 

Sjpek mit ei
Vastelaovesgezèt wurd rondjgebrach
Vastelaovesgezèt wurd rondjgebrach
Vastelaovesgezèt wurd rondjgebrach
Effe eine pitsje in de kantine van SCS

Officiële äöpening bie ‘t Kanon
GraasboerebalGraasboerebal
Graasboerebal
Graasboerebal
Graasboerebal
Graasboerebal

RAAP DICH BIEJ-EIN

De lètste runj versjpreid euver café bie 
Aloïs, Gasterij Huizinga, Hermeniezaal & 
‘t Gemood.

Aafsjloeting bie ’t Kanon

oetsjlaope
oetsjlaope
Veur de zekerheid mer effe zelftesten
(zin in unne hieering)
sjlaope
Bonne tèlle
Wesj dreijeWesj dreije

HIEËRING HAPPUH

Vastelaovesmès in de Amelberga Basiliek

Träötetoch, verzamele bie ‘t Gemood
drènke
trèkke
drenke
trèkke
drenkedrenke
trèkke
drènke
truuktrèkke

(ovb) Alternatieve optoch door ‘t 
sjonste dörp van Nederlandj
(ovb) Boeteprogramma op ’t 
Raodhuisplein
Rondjtrèkke langs de cafe’s tot ze 
derbiej neervals

De jónges van de Verkes doon al ieëwelangk carbid sjete op auwtjaorsdaag.
Mer ’t veurig jaor, mit alle corona-gedoons, vraoge ze zich aaf of det waal 
moogde. En aangezeen det die toch mit niks noajt raak sjete, zoew se ze 
zègke det det gein probleem moog zeen.

VVeur de zekerheid hauw Noud toch mer effe aan Har gevraog. Hae meinde, 
dae Har haet zoa zien kontakte oppe Sirk dus dae ging ens effe tjekke biej oze 
burgemeister. Burgervader Jos, van alle mèrte thoes, wis Har al gauw op een 
site te wieze van de overheid wo inderdaad op te laeze woor det  dit niks goof 
dit jaor. Dus behauve jeder weekend biej Ben hange, nao de handjbalmaedjes 
kieke, en jeder fieëstent in de ganse omgaeving onveilig make, wurt hun dit 
auch nog aafgenomme. Har dus mèr ens veurzichtig nao Noud gebeld mit de 
boadsjap: geine carbid dit jaoboadsjap: geine carbid dit jaor.

De Verkes wore ram van t paad, mer 
Noud hauw de oplossing en zaet op 
zien eige ónbesómpelde maneer 
taege Har:

Dèn mèr oppe dikke tróm 
in de wei gaon houwe.......

Cyrill van Meeuwissen (dae van de Plus) hauw zich ein hundje aangesjaf. Eine 
van ein gans klein ras en den oug nog èns eine puppie. Dae is dus ech klein, 
en haet korte peuëtjes. Es hae dus samen mit zienen kòmpel Dave, dae vlak 
bie ‘m woont, mit de hundjes geit wanjele (Dave haet namelik  oug eine), den 
hove ze neet wiet te gaon. Ze loupe de sjtraot aaf en de hundjes zeen den al 
zoa kepot det se effe op’t terras bie Marius op d’n Hook mòtte oetröste. Noe is 
det veur allebei gein sjtraof, want ein abdijbeerke geit d’r altied waal in. 

Ein tiedje truuk wore ze weer èns gelandj. Juul, de puppie van cyrill kreeg zien Ein tiedje truuk wore ze weer èns gelandj. Juul, de puppie van cyrill kreeg zien 
plaetske op de bank, en dae van Dave, dae al get auwer is, loog braaf ònger de 
taofel. Ein Tripelke of veer later ging Dave aansjtalte make om heives te gaon 
en vroog aan Cyrill of hae mit ging. Dae keek èns naeve zich op de bank en 
zaet mit eine smile op zien gezich: ”Nae, ich ken nog neet, want mien Juulke is 
nog aan ’t sjlaope”! 



BEKIEK DE VIDEO

scsusteren.nl/his-

Freek had unne (SMEG) keulkas euver (gekrege van boudy). Dus hea dem op 
marktplaats gezat en doa moos der 100euro veur hubbe, det woor der zeker 
weard! Neet hieel lang wachte en doa meldde zig eine jung dea wol dem waal 
hubbe. Waal wool der hum eers ff zeen, dus hea kwaam aaf nao Fäörth.

Wie der hum zoog zei der teage Freek det der waal get besjaadigingen heij, Wie der hum zoog zei der teage Freek det der waal get besjaadigingen heij, 
woo-op freek antwoorde mit: ja hea is auch tweedehands, get gebroekerssjaaj. 
Per waek gaon dao namelijk twelf doaze despo in en oet. Nja oke zei de jung,  
hea wol hum hubbe en goof freek die 100 piek.Freek vroog hum wie der hie 
woor en hea zei ich hub de aanhenger bie mich en stuit veur aan de sjtroat. 
Wiet ger wit, is Freek altied eave behulpzaam en geuf dit aug aan: Kom hie den 
pak ich ‘m mit de steakar en riej ich hum dich noa de aanhenger.

Zo gezag, zo gedoan.Zo gezag, zo gedoan. TOTDET Freek ut durpelke van de garagepoart euver de 
kop had gezeen. De SMEG keulkas (inmiddels verkog aan de jong) dupt van 
zien steak-kèrke aaf en belanjd oppe grondj, de deur aafgebroake en al ut bin-
newerk oet de keulkas... Freek kik der uns hear, grip teleurgesteld noa zien 
vottetesj, pakt die 100euro en zeat: Sorry jung, ich bring hum zelf waal noa ut 
gemeentelager.

De kénjer allebei de koaai oet: doe kéns dich neet mieë zoa good bewaege es 
vreuger, en dus woort besjlaote om det groat hoes op de Gildenlaan te 
verkoupe. Det woor bénne ein paar waeke gefiks en toen leep de zilvervloot bie 
Bart Hees bénne. En omdet hae ’t huuske van zien dochter koos euvernumme 
oppe Savatosjtraot wós hae van gekkigheid neet mieë waat hae moos doon. 
Ieëes mer ens de kraom verboewe; nuuj badkamer, nuuj keuke, de sjlaopkamer 
nao onger, ’t koos neet op. Toen op ’t énj van ’t veurig jaor alles klaor woor 
pakde hae zich Riny onger d’n erm, ging nao zien femilie in Ech en koch dao pakde hae zich Riny onger d’n erm, ging nao zien femilie in Ech en koch dao 
eine tillevisie van bienao twieë maeter. Noe mót g’r weite det bienao alle  
hoezer oppe salvatorsjraot oet de veurige ieéw zeen; dus sjmaal; 4.50 maeter 
breid. Toen hae ziene tillevisie hauw ophange en nao eine voetbalwedsjtried 
ging kieke leek ’t d’rop of hae nao ’t tennisse aan ’t kieke woor. Om zoa ein 
groat sjerm fatsoenlik te kenne bekieke mosse minstens 9 maeter aafsjtand 
kenne numme, en det zoot d’r helaas neet in. 

Gelökkig is biej de verboewing de achtergevel bienao gans van glaas gemaak, 
dus es g’r Bart deze zomer boete zeet zitte mit ’t gezich richting hoeskamer, 
den hoof g’r uch neet ongerös te make: Bart is tillevisie aan ’t kieke: vermoede-
lik voetbal.

G'r kènt ze waal. Die maedjes en vrouwluuj die de gansen daag bezig zeen mit 
hun uterlik. En laot ós niks wiesmake... D'r zeen ouch zat jungskes en menkes 
die dao hieël  väöl mit bezig zeen. Niks mis mit. Eine awwe buurman van mich 
zei lang geleje al: 'Ich zeen lever ein leuk maedje es ein kepot paerd...' Wo wil 
ich haer mit dit verhaol? In Awt Zöstere woont ein vruiwke van eine hieël 
respectabele laeftied. W'r gaon neet väöl mieë priesgaeve es heure laeftied. En 
zellefs den mót ich ein bietje foetele want dit verhaol is toch waal biezunjer. 
Ze is,  laote w'r 't hawte op róndj de viefentachtig.Ze is,  laote w'r 't hawte op róndj de viefentachtig. Altied hieël bewus mit uterlik 
en kleijer aan de gang gewaes. En ouch op en róndj heur viefentachtigste nog 
hiel modegerich. Volg alle moadeprogramma's. Pluus alle reclameblaedjes nao. 
Altied op jach noa 't sjuste klueërke, 't correcte modelke. Kortóm, van alle 
merte thoes. Vreug ouch gerich advies aan dochter die zoa róndj de zestig is. 
WWaat is noe gebeurd? Nou, ze haw ein sjoan bóks gekoch. Prachtig. Zoot wie 
gegoate. Bienao. Want... in de sjpegel zoog zie det häöre slip ónger de bóks te 
zeen woor. Nou, ja... de rendjes van dae sjlip. Paniek. 'Zoa gaon ich absoluut 
neet de sjtraot op!' Ze greep ónmiddellik in. Besjtèlde mit hulp van de dochter 
eine string. Want waem dreug allewiele neet zo'n dèngk  ónger ein sjtrak 
zittende bóks?
 
String arriveerde.... zie deej 'm aan... Mer toen... Ein paar daag later belde zie String arriveerde.... zie deej 'm aan... Mer toen... Ein paar daag later belde zie 
häör dochter. 'Maedje, kóm èns langs... ich mót dich get vertèlle....'

Dochter heurde aan heur sjtöm det get neet gans good woor... hieëlemaol neet 
good woor... Drek d'r haer. 'En mam, waat is 't?' 'Maedje, ich höb noe ich dae 
sjtring draag zo'n pien in mien kruuts...Ech pien....'
.........
'Meleef mam, det is neet good..., höb g'r get gedrónke waat missjien bie 't 'Meleef mam, det is neet good..., höb g'r get gedrónke waat missjien bie 't 
plasse...?' 'Naenae, det is 't neet........ det dèngk duit mich pien.....'
.......
'Wilt g'r mich éns laote kieke mam.... Ich bèn waal geine dokter mer....'
.....
'Nou, vooruit... kiek doe èns efkes...'
...........................................
????????????????
...............................................................
Wie det verder ging wool versjlaaggaefster ós neet in geure en klueëre vertèlle,  
dao zal jederein in kènne mitveule...

Mer wie dochter man haw 'ongerzóch' woor ze ieëts ietwat verbijsterd van waat 
ze te zeen haw gekrege.... Mam haw de sjtring verkieërd óm aangedaon...





Woa veur de meiste luuj 2022 knallend begoos in ein sjöpke aan de Volmeule 
in Baakhaove, dreigde de jaorwisseling veur ein aantal fieësgangers in mineur 
te eindige. Ze hauwe zich namelík ’t welbekénde virus cadeau gedaon. Zoa 
krege Buus en Buizinga (auch waal bekénd es Suus Eringa en Femke 
Huizinga) ’t effe Sjpaans benauwd toen ze de daensdig nao nuujjaor van de 
GGD te heuëre kreege det ze mét onmiddelíkke ingang minimaal ein waek 
achter sjloat en grendel mooste.

Mér woa trök se dich den truuk Mér woa trök se dich den truuk 
esse de nak neet vol krigs, mér dien 
direkte omgaeving neet mét ein 
probleem wils opzadele? Juist, 
in het Brand Beer Museum biej pap 
op zölder. Det is nog éns ’n good 
veurbeeld wiej se van de nood ein 
deugd kéns make.deugd kéns make.

Mariet van Math oet de Hendriklaan kan neet good taege geluid. Normaal 
geluid zoa wie  van auto’s, tillevisie, zelfs ’t sjnòrke van Math kan ’t meistal 
good höbbe. Oug es de “ kleinkènjer” get sjpektakele blif ’t gans röstig, mer oei 
oei, es ’t ein raar geluid is, waat ’t neet onmiddellijk thoes kan brènge, den wurt 
oos Marietje nerveus en Math is den meistal ’t lijdend veurwerp. (es hae toeval-
lig thoes is). 

Lets, half november, woor ’t weer èns zoa wiet. Math zoot op zien gemaak de 
gezèt te laeze en de gemekkelikke puzzels op te losse, toen Mariet de kamer 
koom bènnegesjtormp: “Heuërs doe die verwerming neet brulle”? brulde 
Mariet.  “Bel Henri mer en vraog of dae effe kump kieke waat d’r aan de handj 
is. “Nae nae maedje, det is neet neuëdig” zag Math gans kalm: “Mer es se det 
graasmesjien, waat tösje de flats bezig is bedoels, det maak inderdaad ein 
irritant geluid.” 





De jongste voetbaljeug van Sjportklup Zöstere haet eder jaor ein erg gesjlaag 
voetbalkamp aan het eind van het seizoen in het eige sjportpark. Vaste ong-
erdeile zeen eine sjpannende nachtelikke sjpeurtoch en eine gezellige aafsjoet-
end bbq. Onger angere door de sjpeurtoch is de nach altied aan de korte kantj 
en zitte veural de leiders mit klein uigskes oetgeteld aan de bbq op zaoterdig. 
De jeug zellef liek echter onvermoeibaar en haet auch den vaak nog het 
hoogste woord. Auch dit jaor zoot weer ein gruupke bie-ein groate verhaole te 
vertèlle. Op het groate sjerm in de kantien sjtong de sjpannende WK wedstrijd 
van oze Oranje Leeuwinnen taege Italië op, mer veur al det fraais hawwe de 
mannen gein aug. Nae, die hawwe hieël anger zake aan de kop. Det bleek 
namelik wie ein van de moders mit ein lekker teijerke aete langs koom en te 
heuëre kreeg det Kick (zoontje van Roger en Steffy ) pils haw gedronke. Nog 
veurdet gevraog koos waere waat precies gebeurd woor, maakde Fer (zoontje 
van Bas en Sonja) dudelik det dit waal ein groat probleem woor, want volgens 
hem koos Kick noe absoluut neet mieë autorieje. hem koos Kick noe absoluut neet mieë autorieje. Volges welingelichte bronne 
is nao aafloup van het kamp ederein heives geloupe, want auch de paps en 
mams moogde neet mieë rieje. 

Koen, d’n auwste van John van Toon van Janssen van de Riekswaeg, woor ein 
van dees daag biej Mart van Har in ‘t Brook om same mit Bas van Hamers en 
Mart ein pötje te kaarte. Daobiej wort zich natuurlik auch eine gedròngke in de, 
zoawie zie t zègke, de H9 bar.

Op ein gegaeve moment hauw de jónges de tèsje vol, mer wore neet mieër zoa 
gans in sjtaot om heives te fitse. Dus wórt in t Brook de B & B aope gesjmete 
en krege die mèn ein fein bèdje aangebaoje. Onger oppe bank.

Bas hauw nao ein paar oer de sjlaop oet en dach, ich gaon heives, den höbbe 
die 2 mich nóg neet veur vermis opgegaeve. Koen dae sjleep zich ziene róffel 
fein oet en wie d’r oetgesjlaope hauw wool hae op paad. Mer wie???

Hae ens good om zich haer gekeke, mer hae woor toch nog ummer ein bietje Hae ens good om zich haer gekeke, mer hae woor toch nog ummer ein bietje 
de waeg kwiet. Get deure aope gerete, mèr zónger succes. Doe mèr nao 
baove, kieke wo Mart loog.

Opens geit biej Har de deur aope en sjtuk Koen ziene kop om d’n hook: 
“Oh......ligk geer hiej..... kènt geer mich missjien vertèlle wie ich hiej in 
godsnaam nao boete kom.” Ein klassiek geval van de waeg kwiet.....

’t Gebeurde op eine van die ellenlange corona-vriedigaovende; de kroege wore 
toe, de taofel woor al netjes laeg-geruimp en Corrie en Henk oet de 
Winkelsjtraot zote noadgedwònge same tillevisie te kieke: Op eine vriedigaovWinkelsjtraot zote noadgedwònge same tillevisie te kieke: Op eine vriedigaov-
end same tillevisie kieke, ’t mòt neet gekker waere; of toch? Henk, dae de 
letste tied ein bietje lestig leep en zoa sjtief woor wie ein plank, moos op ein 
gegaeve moment effe nao de wc en mòrksde zich oet ziene luie sjtool: Corrie 
zoog de buuj al hange en koom ‘m helpe; mer det hauw ’t baeter neet kènne 
doon, want Henk kukelde veureuver en koom (eindelik) baove op Corrie terech: 
ein oer later hauw de ziekenauto Corrie al mit ein gebraoke bekken in ’t zieken-
hoes aafgeleverd. 

De operasie die volgde verleep good en ein paar daag later loog Corrie, vol mit 
sjroeve, thoes te revalidere. Sjoanzöster en vriendin Mariet van Math zörgde 
d’rveur det Henk niks te kort koom en heel ’t hoes ein bietje op orde. Nao ein 
paar waeke woor Corrie zoa wiet opgeknap det ’t weer op woonsdig mit Mariet 
koos gaon winkele: det deje ze al jaore same; ieës nao de mert in Ech, den 
langs de winkels sjtruine en tensjlotte oppe Winkelsjtraot get borrele. D’n draod 
koos weer opgepak waere, mit dit versjil det neet Corrie mer Henk de chauffeur 
woowoor. En Henk hauw al gauw in de gate det die oetsjtepkes vrie lang doerde, 
dus waat deej hae? Hae noom zich ein thermoskan koffie en get bòtterhamme 
mit en zoot in ziene Mercedes te sjafte wie eine boevakker. Es se truuk wore in 
de Winkelsjtraot sjleipde Marietje de waar oet d’n auto nao bènne en es oze 
Henk oere later Mariet nao de Hendriklaan brach koom Math nao boete om 
alles oet te laaje en nao bènne te brenge. Henk bleef fijn in ziene auto zitte.. 
Hae wôs neet baeter…

Harie Peters, hieëreboer oet ’t brook achter de bagger, is hofleveransier biej 
Marietje oppe Hendriklaan. Elke waek brunk hae waal get lekkers. Meistal 
dikke fritaerpel, mer oug waal ens ein sjtökske wild det ‘m toevallig veur de luip 
woor gekomme. En es dank wurt Harie mit Silvia den waal ens oetgeneuëdigd 
op ein aetentje. Lets woor ’t weer zoa wiet. Marietje hauw die van de Hei get 
rieë-rögk klaorgemaak, mit opa-frietjes. Harie koom bènne en leep in eine 
waeg nao de keulkas. Sylvia hauw get mieë fatsoen en goof gastvrouw 
Marietje eine leuke bak mit blome-böl. “Marietje eine leuke bak mit blome-böl. “Waat waere det veur bleumkes”, vroog 
Mariet.  “Blauw druufkes, mer den wit”, zag Silf, en ’t zoog neet in worom dae 
sjoalmeister op de achtergrondj zoa sjaterde.

Wae haet noe nog zoa ein auwerwètse douche wo se dich allein mer in kòns 
wasje?  Nemes toch. Op z’n mins mòt men de sjtraol in drie versjillende sjtènj 
kènne dreije. Mer de letste nuuj rage is toch waal de raege-douche. Ein groat, 
rech-hokig geval det dich de illusie môt gaeve det se ein hevige raege-buuj 
euver dich haer kris. Kos ein paar euro, mer den höbs se oug get, neet waor? 

Op de Houtzaegersjtraot bie Peter Queis woor zoa ein raege-douche geplaats. Op de Houtzaegersjtraot bie Peter Queis woor zoa ein raege-douche geplaats. 
Vruntj Henri Rours hauw weer zien bès gedaon en Lia, de vrouw des huizes, 
moogde es ieëste gebroek make van de nuuj aanwinst. “Heerlik, ech heerlik”, 
jubelde Lia toen ’t onger de douche oet koom. Oug echtgenoot Peter woor hieël 
tevreje. “Bienao net zoa fijn es de douches op ’t voetbalveldj”, meinde hae.  
Mer de zoon des huizes, Mattie, woor neet zoa blie mit de nuuj installasie. Die 
installasie kan men namelik neet in heuëgte versjtèlle, en es g’r noe oug nog 
wèt det Mattie ruum twieë maeter lank is, den sjnap g’r oug woròm Mattie neet wèt det Mattie ruum twieë maeter lank is, den sjnap g’r oug woròm Mattie neet 
zoa blie woor. Zoa lang door de kneen zakke is zelfs veur eine good getrainde 
handjballer van NOAV te väöl gevraog!

De kénjer zeen allebei de koaai oet: doe kéns dich neet mieë zoa good 
bewaege es vreuger,en dus woort besjlaote om det groat hoes op de Gilden-
laan te verkoupe. Det woor bénne ein paar waeke gefiks en toen leep de zil-
vervloot bie Bart Hees bénne. En omdet hae ’t huuske van zien dochter koos 
euvernumme oppe Savatosjtraot wós hae van gekkigheid neet mieë waat hae 
moos doon. 

Ieës mer ens de kraom verboewe; nuuj badkamer, nuuj keuke, de sjlaopkamer 
nao onger, ’t koos neet op. Toen op ’t énj van ’t veurig jaor alles klaor woor 
pakde hae zich Riny onger d’n erm, ging nao zien femilie in Ech en koch dao 
eine tillevisie van bienao twieë maeter. Noe mót g’r weite det bienao alle  
hoezer oppe salvatorsjraot oet de veurige ieéw zeen; dus sjmaal; 4.50 maeter 
breid. Toen hae ziene tillevisie hauw ophange en nao eine voetbalwedsjtried 
ging kieke leek ’t d’rop of hae nao ’t tennisse aan ’t kieke woor. Om zoa ein 
groat sjerm fatsoenlik te kenne bekieke mosse minstens 9 maeter aafsjtand groat sjerm fatsoenlik te kenne bekieke mosse minstens 9 maeter aafsjtand 
kenne numme, en det zoot d’r helaas neet in. 

Gelökkig is biej de verboewing de achtergevel bienao gans van glaas gemaak, 
dus es g’r Bart deze zomer boete zeet zitte mit ’t gezich richting hoeskamer, 
den hoof g’r uch neet ongerös te make: Bart is tillevisie aan ’t kieke: vermoede-
lik voetbal.



Keeswiezer

1. Geluifse nog in Sinterklaos?

2. Zeen raodsvergaderinge 
sjlaopverwekkend?

3. Danse gaer op taofels?

4. Geise euveral teagenin?

5. Hilse van roaj roaze?

6. Sjtoan de bèste stuurluuj 
aan wal?

7. Geprotesteerd biej ut 
Sterrebos?

CDA (lijst 2)
jao

nae

Democraten Echt-
Susteren (lijst 4)

jao

D66 (lijst 8)
jao

Blanco (lijst 7)
jao

PVDA (lijst 6)
jao

Lijst Samenwerking
(lijst 1)

jao

GroenLinks (lijst 5)

Partij Nieuw Echt-
Susteren (lijst 3)

jao

nae

nae

nae

nae

nae

nae

